
საქართველოს საისტორიო საზოგადოებამ (თავმჯდო- 
მარე აკადემიკოსი გიორგი ჩიტაია) 1980 წლის 
31 ოქტომბერს შეხვედრა მოუწყო პოეტ-აკადემიკოს 
ირაკლი აბაშიძეს. აქ გამოცხადდა მისი საისტორიო 
საზოგადოების საპატიო წევრა არჩევის შესახებ. 
ი. აბაშიძემ შეასრულა საპატიო წევრის რიტუალი – 

ღია ცის ქვეშ მუზეუმის ერთ-ერთ კუთხეში დარგო 
ეხა. 

წინამდებარე კრებულში დაბეჭდილია ქართველ მეც- 
ნიერთა მისალმებები ძვირფასი სტუმრისადღმი. 

რედაქტორი 
როინ მეტრეველი 

10604 
I –რ გამომცემლობა „მეცნიერება“, 1981 

M0607(06) –– 81.



გირრგი ჩიტაია 

შესავალი სიტყვა 

დიდად პატივცემულო ბატონო ირაკლი! ნება მიბოძეთ საქართველოს 
საისტორიო საზოგადოების 9000 წევრიანი კოლექტივი– 
სა და ღიაცისქვეშა მუზეუმის თანამშრომელთა სახელით 
მოგილოცოთ თქვენი დაბადების 70 წლისთავი და გი- 
სურვოთ ყოველგვარი სიკეთე, ბედნიერება, მრავალჟამი–- 

ერი სიცოცხლე, ახალი და ახალი შემოქმედებითი მიღწე– 
ი. 

ქართველი ერი დიდად აფასებს თქვენი, როგორც პოეტის, 
მეცნიერის, სახელმწიფო და საზოგადოებრივი მოღვაწის 

ამაგს. 
თქვენი შესანიშნავი ლექსები ხალხმა აიტაცა და სიმღე- 
რებად აქცია. 

თქვენ მიეცით დასაბამი და ანვითარებთ ქართულ ფილო– 
სოფიურ პოეზიას. 

თქვენმა ,პალესტინა პალესტინამ“ შორს გაგითქვათ სა- 
ხელი. თქვენი „გაბაასება შოთა რუსთაველთან“ პოეზიის 

შედევრია და თავისი შინაარსით უფრო მდიდარია, ვიდრე 

ჩახრუხამისეული ხოტბა-ელეგია მოგზაურ პოეტთან, მე 

მაგონდება თქვენი დიდად მნიშვნელოვანი ლექსები, დაწერილი არ- 

მსტრონგის მიერ მთვარეზე ფეხის დადგმასთან დაკაგშირებით. 
თქვენი „გული, ცნობა და გონება“ გასცდა ჩვენი ქვეყნის საზლ- 

ვრებს და მსოფლიო აღიარება მოიპოვა. 
თქვენ ბატონო ირაკლი, არაერთხელ გითქვამთ, რომ ,პოეზია 

სიბრძნისაა ერთი დარგი“. თქვენ მეცნიერებაშიც მტკიცედ გიდგათ 
ორივე ფეხი და დიდად მნიშვნელოვან საქმიანობას ეწევით. საკმა- 
რისია დავასახელოთ ქართული საბჭოთა ენციკლოპედია, ანდა 
„ვეფხისტყაოსნის“ ტექსტის მეცნიერული დადგენა. თქვენი ლვაწლი 
ამ დარგში დაუფასებელია, უებრო და სამაგალითო. აკი ამბობენ სა- 
მართლიანად, რომ ხელოვნების და მეცნიერული აზროვნების შერ- 
წყმა სასწაულს ახდენსო. 

თქვენ, ერის თავკაცმა დიდი სამსახური გაუწიეთ ქართველ 
ხალხს შოთა რუსთაველის იუბილეს მაღალ დონეზე ჩატარების 
მხრივ. ეს იმ დროს მოხდა, როდესაც ქართულ კულტურას შავი ყორ- 
ნები დასჩხაოდნენ და საჭირო იყო სათანადო ზომების მიღება მისი 
გახეიტრალებისათვის. ვინ ჩამოთვლის რამდენი სიკეთე მიგიძღვით 
თქვენ, ქართველი ერის წინაშე. გისურვებთ მხნეობას და ახალ შემო–- 
ქმედებით მიღწეეებს. ჩუმად გეტყეით,„ მაგრამ ყველას გასაგონად, 
რომ ღმერთმა შეგაძლებინოთ, ჩვენი დროის შესაფერისი „ვეფხის- 
ტყაოსნის“ შექმნა. 

იდიდოს თქვენმა შემოქმედებამ აწ და მარადის. ნება მიბოძეთ 
საქართველოს საისტორიო საზოგადოების და ღიაცისქვეშ მუზეუმის 
თანამშრომელთა შეხვედრა პოეტ-აკადემიკოსთან, შრომის გმირთან, 
მეცნიერთან, საზოგადოებრივ და სახელმწიფოებრიგ მოღვაწესთან, 
ბატონ ირაკლი აბაშიძესთან, გახსნილად გამოვაცხადო.



აკაკი სერგულაძე 

'შივდავი პერსონაჟი ჩვენი ისტორიისა 

ქართველი ხალხი მთელ საბჭოთა ქვეყანასთან ერთად გილოცავთ 

თქვენ ახალ, მაღალ ჯილდოს – თბილისის საპატიო მო- 

ქალაქეობას, რომელიც ამ ორი დღის წინათ მოგენიჭათ. 
ერთი წლის წინათ ჩვენ ხალხს ჰქონდა ბედნიერება აღე–- 

ნიშნა თქვენი ლიტერატურული და საზოგადოებრივი მო- 

ღვეაწეობის იუბილე. ეს იყო ქართული პოეზიის დიდი სა– 
ხალხო ზეიმი და მადლიერმა ხალხმა ქართული პოეზიის 

სამეფო გვირგვინით შეგამკოთ, საქართველოს უგვირ- 
გვინო მეფე გიწოდათ და ამით თქვენი შემოქმედება ქარ–- 

თველი ჰომიროსის – სულმნათი აკაკის დონეზე დააყენა. 

მაშინდელი საიუბილეო ზეიმი და დღევანდელი ზეიმიც, 
რომელიც კონკრეტულად თბილისის საპატიო მოქალაქედ 

თქვენს არჩევას უკავშირდება, გამოხატულებაა რესპუბ- 
ლიკის მესვეურებისა და ყველა მშრომელის მადლიერე– 

ბისა იმ დაუღალავი და დიდად ნაყოფიერი შრომისათვის, 

რომელსაც თქვენ ნახევარ საუკუნეზე მეტია ეწევით არა 

მარტო ქართულ ლიტერატურაში, არამედ ქართული კულ- 
ტურის ყველა სფეროში ჩვენი ერის სულიერი საგანძურის 

გასამდიდრებლად. 

თქვენი ცხოვრება და შემოქმედება სოციალისტური სა- 

ქართველოს მატიანის ერთ-ერთი ყველაზე ლამაზი და საამაყო ფურ- 

ცელია. თქვენს მაღალაკადემიურ პოეზიაში სარკისებურადაა ასახუ–- 
ლი სოციალისტური საქართველოს განახლებისა და ზრდის ისტორია, 
მასი სულიერი ცხოვრების სხვადასხვა დროინდელი პერიპეტიები, 
მასი რომანტიკა და ლირიკული ხვეულები, მისი ჭმუნვა და სიხარუ– 
ლი. ამ დამსახურებათა გამო მოგენიჭათ თქვენ მაღალი წოდება სო- 

ციალისტური შრომის გმირისა. ამიტომ გახდით თქვენ თავად უკვდა- 
ვი პერსონაჟი ჩვენი ისტორიისა. 

ქართულ ლიტერატურაში იოანე ზოსიმეს შემდეგ არავის 

უთქვამს ისეთი მაღალი საგალობელი მშობლიური ენისა, როგორიც 

თქვენ თქვით. ჩვენს დედა-ენას თქვენ მარადიული ხელთუქმნელი 

ძეგლი აღუმართეთ და სხვა რომ არაფერი შეგექმნათ, მარტო ესეც. 
საკმარისია თქვენი უკვდავებისთვის თქვენ გადმოეცით ყველაზე. 

შთამბეჭდავად ფიქრი და იდეალები დიდი რუსთაველისა. მისი ნაკვა–- 
ლევის მხატვგრულ-მეცნიერული გააზრებით განაზოგადეთ ქართული 

ადრინდელი რენესანსის მაღალი იდეალები და მსოფლიო მნიშვნე–- 
ობა. 

” თქვენი ხანგრძლივი საზოგადოებრივი მოღვაწეობის ერთ-ერთი 
უმშვენიერესი ფურცელია რუსთაველის 800 წლისთავის იუბილე. ამ 

იუბილეს მაღალი ორგანიზაციის მთელმა სიმძიმემ თქვენს მხრებზე 
გადაიარა და იგი არა მარტო ქართული კულტურის, არამედ მსოფ- 
ლიო კულტურის ზეიმად იქცა. ახლაც მოწოდებად ჟღერს იმ დღეებ- 
ში თქვენი პუბლიცისტური ნააზრევი – რწმენის აღდგენის, რწმენის 
განმტკიცების შესახებ. თქვენ პირადად მუდამ ცდილობდით და ცდი–- 
ლობთ განუმტკიცოთ ქართველ ხალხს რწმენა სიამაყისა, რწმენა მო– 
მავლისა, რწმენა ეროვნულობისა და უკვდავებისა. 

ახლა თქვენ მოთავეობთ ქართულ საბჭოთა ენციკლოპედიას, რო- 
მელიც საქართველოს ისტორიისა და კულტურის, წარსულისა და 

თანამედროვეობის მეცნიერული განზოგადება, ყველაზე სრულყოფი- 

ლი ასახვა და მონაპოვარია. ალბათ არავის შეეძლო ქართული ენცი– 
კლოპედიის ამაზე უკეთ, ამაზე უფრო მაღალ მეცნიერულ და ესთე– 
ტურ დონეზე მომზადება და გამოცემა. 

შეუძლებელია მოკლე სიტყვაში თქვენ დამსაზურებათა ჩამო- 
თვლაც კი. ამ დამსახურებაზე თავის დროზე სრულად იტყვის ჩვენი 

ისტორია. 

ჩვენი სურვილია დიდხანს იცოცხლოთ თქვენ, დიდხანს გიზგი– 

ზებდეს ცეცხლი თქვენი მაღალი შემოქმედებისა და სწორედ თქეენ 
უთხრათ საგალობელი ახალ საუკუნეს როგორც ამ საუკუნის ყველაზე 

დიდმა კაცმა და ყველაზე ღირსეულმა მეკვლემ მისი მომავლისა.



ლონგინოს სუმგბაძე 

ერის ღირსეელი უვილი 

მუზეუმის თანამშრომელთა სახელით, ჩემი კოლეგების, ქართველთ 
ხუროთმოძღვრების სახელით მხურვალედ მოგესალმებით, 
როგორც დიდ ქართველს, საქვეყნოდ განთქმულ პოეტსა. 
და გამოჩენილ საზოგადო მოღვაწეს, ჩვენი ხალხის სასი–- 

ქადულო შვილს! 
შემთხვევით როდია, რომ თქვენთან შეხვედრა მო–- 

ეწყო აქ, ამ სავანეში, სადაც თავმოყრილია ქართველი 
ხალხის მატერიალური კულტურის, მისი ყოფის ბევრის 
მომსწრე და ბევრის მთქმელი ძეგლები. ქართული ხუროთ- 

მოძღვრული ხელოვნება ხომ პოეტურ შემოქმედებასთან 

ერთად იმ დარგს წარმოადგენს, რომელშიც უხვადაა გა- 
მოვლენილი ჩეენი ხალხის გენია! 

კოლხური ნარნარა სვეტები თუ იბერიული მხრებგაშლი- 
ლი დედაბოძი, ჭაჭკარის და გიორგიწმინდის დარბა- 

ზოვანი თუ ყარაღაჯის დარბაზი, 452 პწკარისაგან აწყო- 
ბილი გვირგვინით, უშგულისა თუ შატილის კოშკოვანი 
ანსამბლები ისეთივე მარგალიტებია ქართული კულტუ- 

რისა, როგორც ლექსი თავფარავნელი ჭაბუკის სიყვარულ–- 
ზე, ან ეპიკური ამბავი მოყმისა და ვეფხვის სიკვდილზე. 

მუზეუმის სამეცნიერო საბჭოს წევრებს მინდა გავახსენო ის ამ- 

ბავაც, რომ პირველი მოცემულობა დაპროექტებისათვის ამ მუზე- 
უმის დასაგეგმარებლად ხელმოწერილია ორი დიდი ქართველის მიერ: 
მას დასტური მისცა ძეგლთა დაცვის საზოგადოების პრეზიდიუმის 

თავმჯდომარემ, პოეტმა-აკადემიკოსმა ირაკლი აბაშიძემ და ღია ცის- 
ქვეშა მუზეუმის სამეცნიერო საბჭოს თავმჯდომარემ, აკადემიკოსმა 
გიორგი ჩიტაიამ. 

ეს მოხდა 15 წლის წინ, 1965 წელს. ერთი წლის შემღეგ კი 
ირაკლი აბაშიძე სათავეში ჩაუდგა ქართული საბჭოთა ენციკლოპე- 
დიის გამოცემის უმძიმეს, და ჩვენი კულტურისათვის უმნიშვნელოვა– 

ნეს საქმეს. 

ამ ეროვნული საგანძურის უკვე გამოსული 4 ტომიც კი საკმა–- 
რისია მისი მთავარი რედაქტორის ღვაწლის უკვდავსაყოფად! 

მაგრამ, ირაკლი აბაშიძე უპირველეს ყოვლისა დიდი ქართველი 
პოეტია და ვერაფერი შეედრება მის იმ ნაამაგევს, რომელიც შეიტანა 
ქართული პოეზიის საგანძურში! 

ბატონო ირაკლი! თქვენი პატარა ლექსი კაპიტან ბუხაიძეზე ქარ- 

თველი ვაჟკაცის გმირობის უკვდავების საგალობლად იქცა! ლექსების 
ციკლი ,პალესტინა-პალესტინა“ და მთელი ეპოპეა „რუსთაველის 

ნაკვალევზე“ თავისი ფილოსოფიური სიღრმითა და პოეტური ჭზეშთა- 
გონებით მსოფლიო პოეზიის შედევრებს უტოლდება და მეტყველებს 

არა მარტო თქვენს დიდ პოეტურ ნიჭზე, არამედ ქართველი ერის, 
რომლის ღირსეული შვილიც თქვენ ბრძანდებით – დიდ შემოქმედე– 

ბითს გენიაზე! 

ჩეენი ხალხის რწმენით თავდაპირველი საცხოვრებლის დედაბო- 
ძი ცოცხალ, მიწაში ფესვებგადგმულ ხეში იყო გამოთლილი, ეს 
უზრუნველყოფდა მის სიმტკიცესა და ურყევობას; თქვენი პოეტური 

'შემოქმედების დედაბოძს ქართველი ხალხის სულიერი სამყაროს 
სიღრმეში აქვს ფესვი გადგმული და ამიტომ იგი არასოდეს დაჭკნება! 

გისურვებთ ჯანის სიმრთელეს და ახალ შემოქმედებითს გამარ- 
ჯვებებს ჩვენი ხალხის საკეთილდღეოდ!



ეპაპმია ღუეგაძე 

ქართველი სალსის საყვარელი პოეტი 

ირაკლი აბაშიძის პოეზიის.. უთვალავ “მეზოტბეებთან ,ერთად. მეც 
> ვულოცავ მას.=: ქართველი ხალხის სათაყვანო პოეტსა 

და საზოგადო მოლვაწეს – დაბადების 70 წლისთავს. 

ხალხმა დიდი ხანია ამცნო რჩეულ მგოსანს თავისი სიყ- 
ქარული. დამსახურებული ქებათა-ქების პათოსით _ხასი- 

ათდება ჩვენი შეხვედრა მასთან დღესაც; ლია ცისქვეშ, 
შემოდგომის მზით გამთბარი მთის კალთებზე,. საიდანაც 
ცის ტატნობამდე „ორი ნაბიჯია“.. ტალანტები. ხომ მი- 
წისა და ცის ჰარმონიაში იშვებიან და ამიტომ პოეტთან 

შეხვედრის ეს ადგილიც სიმბოლურად. მეჩვენება. _ 
ბატონი ირაკლის მიერ განგლილი ღრმაშინაარსიანი 
ცხოვრებიდან არ შეიძლება არ გავიხსენოთ სამამულო 

ომის მრისხანე წლები, ქართველი ვაჟკაცების ბრძოლა 

სამშობლოს თავისუფლებისათვის კავკასიონის მისადგო- 

მებთან. სწორედ იმ დროს იშეა ქართული პოეზიის მარ–- 
გალიტი – „კაპიტანი ბუხაიძე“. ეს იყო მართლაც ზეციუ- 

რი შთაგონებით სრულქმნილი ჰიმნით რომელიც მაშინ 

ყველას პირზე ეკერა. მართლაც, ერთჯერ წაიკითხავ ასეთ 
ლექსს და არასოდეს არ დაგავიწყდება. ამასთან დაკავ–- 

შარებით მინდა გაგახსენოთ პატარა ეპიზოდი დიდი ბეთჰოვე- 
ნის ცხოვრებიდან. 

მეზღვაურებთან ერთი შეხვედრისას ბეთჰოვენმა ჰკითხა მისი 
მუსიკით მოჯადოებულ მსმენელებს – რა მოგწონოთ ჩემს შემოქმე– 

დებაში? პასუხი ასეთი ყოფილა – არ ვიცი რა მოგვწონს, მაგრამ 
როცა თქვენს მუსიკას ვისმენთ, გმირული საქმისათვის ბრძოლის 
სურვილი გვეუფლებაო... ასეთივე ძალა და მნიშვნელობა აქვს ირაკლი 
აბაშიძის პატრიოტულ ლირიკასაც. 

თავისი პოეტური სიბრძნით გაჟღენთილი ქმნილებებით („კაპი- 
განი ბუხაიძე“, ლექსების ციკლში: „მიახლოება, „რუსთაველის 
ნაკვალევზე“, „პალესტინა, პალესტინა“ და სხვ.), ისევე, როგორც 
ფართო მასშტაბის საზოგადოებრივ – კულტურული მოღვაწეობით, 

ირაკლი აბაშიძემ საყოველთაო სიყვარული მოიხვეჭა, ხალხის გულ–- 
ში „აიგო ძეგლი ხელთუქმნელი“. 

ბატონი ირაკლი ნამდვილად სვებედნიერ შემოქმედთა რიცხვს 
ეკუთვნის. არა მარტო მაღალიდეური პოეტური სიტყვით, არამედ 
დიდბუნებოვანი პიროვნული თვისებებითაც ემსახურება იგი ერის 

სულიერი წრთობის საქმეს. უსაზღვროა მისი სიყვარული მშობლიუ–- 

რი ხალხისადმი, საქართველოსადმი. ამიტომაც ხალხმა მას სიყვა- 
რულითვე უპასუხა და აღიარა იგი თავის ურჩეულეს მოღვაწეთა შო– 
რის. დამსახურების მიხედვით და ხალხის ნებითაც მიილო მან უმაღ–- 

ლესი წოდებები – აკადემიკოსიდთ თბილისის საპატიო მოქალაქე, 

სოციალისტური შრომის გმირი, რუსთაველის პრემიის ლაურეატი, 

ერის თავკაცი... 
დადის კაცური კაცი ქართლის გზებზე, ხვდება ხალხს პოეტი, 

მაღალი, ახოვანი, პირმშვენიერი და ჩაფიქრებული სამშობლოს აწ- 

მყოსა თუ მომავალზე; თან მოჰყვება სითბო ჰუმანიზმისა ცოცხალი 
პოეზიის დარად. როგორ უხდება თბილისის ქუჩებს მისი გამოჩენა! 

ცოცხლობდეს დიდხანს, კიდევ უფრო დიდხანს ასე წელგამართუ-– 

ლი, ამაგდარი, ყველასათვის საყვარელი პოეტი ვუსურვოთ ბატონ 

ირაკლის კიდევ მრავალი შედევრით გაემდიდრებინოს ქართული 

მწერლობის ოქროს ფონდი. 

იერი პაყარავა 

ჩირის მგოსანი 

მიზნად არ ვისახავ წარმოვაჩინო ქართველი ერის წინაშე დიდი 
პოეტის, მოაზროვნისა და საზოგადო მოღვაწის – ირაკლი 
აბაშიძის მრავალმხრივი დამსახურება. ეს ჩემის მხრიე 

უთუოდ კადნიერება იქნებოდა. მე მოგაგონებთ დიდი მა- 
მულიშვილის მოღვაწეობიდან მხოლოდ ერთ ეპიზოდს. 

50-იანი წლების მიწურულსა და 60-იანი წლების დასა- 

წყისში, პარტიის ახალი პროგრამის მიღების წინ, მე– 
მარცხენე-ვულგარიზატორთა წყალობით, ხალხთა ეროვ- 

ნული ცხოვრების ჰორიზონტზე აქა-იქ თავმოყრას იწყე–- 
ბდნენ შავი ღრუბლები – დასეტყვით ემუქრებოდნენ პო- 
ლიტიკურად უმწიფარი ადამიანები ეროვნულ ენებსა და 

ეროვნულ კულტურებს, მათ წინ აღუდგა მარქსიზმ- 
“ლენინიზმის თეორიული მემკვიდრეობისადმი ერთგულე- 

ბის სულისკვეთებით აღზრდილი შემოქმედებითი ინტე- 
ლიგენცია, რომელმაკ თავიდანვე დაინახა საფრთხე, 

ჩვენში ხალხთა მეგობრობასა და მთელ მსოფლიოში ერო– 

ვგნულ-განმათავისუფლებელ მოძრაობას რომ მოელოდა. 
ამიტომ გასაგებია ის დიდი პოლიტიკური და ეროვნული 

რეზონანსი, რომელიც მოჰყვა ირაკლი აბაშიძის, ვლა- 

დამერ სოლოუხინის, რასულ გამზათოვის და სხვათა გამოსვლას მე– 
მარცხენე-ვულგარიზატორების წინააღმდეგ. 

ირაკლი აბაშიძის გამოსვლიდან, ჩემი აზრით, ყველაზე მნიშვნე–- 
ლოვანი იყო მისი პოეტური შედევრი – „ხმა კატამონთან“; იგი ქარ- 
თული ენისა და ქართველი ერის უკვდავების მარად უჭკნობ ჰიმნად 
ღარჩება ქართველი ხალხის ძირძველი კულტურის საგანძურში, ხო- 
ლო მისი ავტორი – ირაკლი აბაშიძე, ამაზე მეტი რომ არაფერი შე- 
ექმნა, მაინც დაიმკვიდრებდა წმიდათაწმიდა ადგილს საქართველოს 
ეროვნულ გმირთა გალერეაში. 

ეროვნული კულტურის თავკაცთა პატრიოტული გამოსვლა ჭეშ- 
მარიტად წინასწარმეტყველური აღმოჩნდა. კომუნისტური პარტია, 
როგორც მოსალოდნელი იყო, კვლავ დარჩა ლენინური ეროვნული 
პროგრამისა და პოლიტიკის ერთგული, როდესაც თავის ახალ პრო-. 

გრამაში შეიტანა ერებისა და ეროვნულ კულტურათა დაახლოებისა 
ღა ურთიერთგამდიდრების, მათი შემდგომი მძლავრი განვითარების 

მოთხოვნა. · 
მჯერა, ქართველ ერთან ერთად, რომ უკვდავი ბრძანდებით დიდო 

მგოსანო! 

მარიამ _ორთეივპანიიე 

წარსულის მოელერალი 

საქართველოს საისტორიო "საზოგადოება ბ-ნ ირაკლი აბაშიძეს. 

თბილისის საპატიო მოქალაქის მაღალი წოდების მინი-. 
ჭებას რომ ულოცავს, ამას, ირაკლი აბაშიძის როგორც 

პოეტისა და მოქალაქის მრავალ დამსახურებასთან ერთად, 
ერთი სრულიად კონკრეტული ფაქტორიც აპირობებს. 

ბ-ნი ირაკლი ბრძანდება საქართველოს ისტორიის სხვა–- 

დასხვა მომენტებისადმი მიძღვნილი არაერთი ბრწყინვალე 
ლირიკული, ლექსისა და თბილისის შესახებ შესანიშნავი 
პოემის „რას გადაურჩა თბილისი“-ს ავტორი. 
მართალია თვით ავტორმა პოემა საყმაწვილო ლიტერა- 

ტურად მიიჩნია, მაგრამ მან გამოსვლისთანავე გადალახა 
„საყმაწვილო“ ფარგლები და ფართო, მკითხველი საზო– 
გადოების საყვარელ ნაწარმოებად იქცა: 
ისტორიულ თემაზე მაღალმხატვრული ნაწარმოების შექ- 
მნა დიდ სიძნელეებთანაა დაკავშირებული. ასეთი ნაწარ–- 
მოების შექმნა მწერლობის მაღალი ნიჭით დაჯილდოვე– 

ბასთან ერთად ისტორიის კარგ ცოდნასა და ისტორიული 

პროცესის გაგებას მოითხოვს, რაც არც ისე ადვილი და-. 
მარტივია როგორც ზოგსა ჰგონია. განსაკუთრებით- 

ძნელია მხატვრული ნაწარმოების შექმნა, და ისიც ლექსად, თბილი– 
სის მდიდარ, მძიმე ისტორიაზე. 

ისტორიულ თემაზე დაწერილ მხატვრულ ნაწარმოებთა ერთი 
ნაწილი ისტორიაში სცოდავს, ზოგ ავტორს სწორად ვერ გაუგია 
რთული ისტორიული პროცესი და საკუთარ „ორიგინალურ თვალსა- 

ზრისს“ გვთავაზობს მხატვრულ ნაწარმოებში, ნაწილი – ისტორიას 
სწორად გადმოსცემს, მაგრამ მხატვრულ ნაწარმოებს „მხატვრულო- 
ბა“ აქვს დაკარგული და ისტორიული ქრონიკის სახეს ატარებს. 

ირაკლი აბაშიძის ,,რას გადაურჩა თბილისი“ ორივე ამ უკიდუ- 

რესობას გადაურჩა. ამ პოემაში შესანიშნავ მხატვრულ ფორმპაში, და- 
ხვეწილად, შეიძლება ითქვას, დაწურულადაა წარმოდგენილი ჩვენი 
დედაქალაქის მდიდარი, რთული, მძიმე ისტორია. რაც მთავარია, ავ- 
ტორს სწორად აქვს გააზრებული და წარმოჩენილი თბილისის ის- 
ტორიული განვითარების ძირითადი მიმართულება. 

თბილისის ისტორიული წარსული ავტორისათვის არის ქარგა, 

საფუძველი, რაც აძლევს მას მდიდარ მასალას მაღალი შემოქმედე- 
ბისათვის. 

ამ შესანიშნავ პოემაში მაღალმხატვრულ ფორმაშია ჩამოძერწი– 
ლი თუ მართლაც რას გადაურჩა ჩვენი დედაქალაქი, და მასთან ერ–- 

თად რას გადურჩა ჩვენი ხალხი, როგორ გამოატარა გმირმა ქართ- 
ველმა ხალხმა თავისი ენა, კულტურა, შეინარჩუნა ფიზიკური არსე- 
ბობა, მთელი თავისი ისტორია, უმძიმეს ქარტეხილებში და ისტო- 
რიულ ვითარებაში. ზემოქმედება ამ ნაწარმოებისა იმიტომაა ძლიერი, 

რომ წინაპართა სისხლით დაწერილი მთელი ეს ისტორია მაღალ–- 
მხატვრული ფორმითაა გადმოცემული და მიუხედავად მძიმე სიუჟე–- 

ტისა, ლალად და თავისუფლად იკითხება. 
ჩვენი ბავშვები, ვინც პოემას კითხულობენ, კარგად განიცდიან 

და იაზრებენ თავისი ქვეყნის დიდ წარსულს. პოემა მაღალი პატრი- 

ოტული სულისკვეთებით არის გამსჭვალული, ერისა და ქვეყნისათ- 
ვის თავღადებულ სახელოვან თუ უსახელო გმირთა სადიდებელია. 

გისურვებდი, რომ ბ-მა ირაკლიმ კიდევ შექმნას ასეთი ნაწარმო– 

ები ყმაწვილთათეის. 
ვისურვებდი, რომ ეს პოემა ხშირად გამოიცეს ცალკე წიგნად, 

კარგად გაფორმებული, დასურათებული. ეს საჭიროა ჩვენი ბავგშვები- 

სათვის და ჩვენთვისაც. 
ბ-ნ ირაკლი აბაშიძეს ვუსურვებ ხანგრძლივ სიცოცხლეს, ჯან– 

მრთელობას, რათა მას თავისი შემოქმედებით, კიდევ გაემდიდრები- 

ხოს მშობლიური ლიტერატურა. 

დევი სტურუა 

მძლავრი, მომსიბვლელი ტალანტი 

პატივცემულო ამხანაგებო! საიუბილეო, ქრესტომატული სიტყვიერი 
ქარგა როგორლაც არ ეხამება ამ გასაოცარ, სრულიად 
უნიკალურ პიროვნებას და მის შემოქმედებას, რომელიც 

გამოხატავს ირაკლი აბაშიძის მაღალი ტალანტის განუ- 
მეორებელ, ყოვლისმომცველ, და ნუ მოგეჩვენებათ პარა- 
დოქსად, თითქმის დამთრგუნველ მომხიბვლელობას. 
მე გამიჭირდება ტრადიციული, კანონიკური საიუბი- 
ლეო სიტყვის წარმოთქმა, ისეთი სიტყვისა, სადაც იქნე–- 

ბოდა თავმოყრილი ამგვარი გამოსელებისათვის დამახა- 
სიათებელი ყველა კომპონენტი: პოეტის შემოქმედების 
დახასიათება, მისი პერიოდიზაცია, ნაწარმოებთა თემატი– 

კის განხილვა, სტილის თავისებურების ანალიზი, ყველა 
იმ დიდებული საქმეების აღრიცხვა, რაც ირაკლი აბა- 

შიძემ მოიმოქმედა მშობლიური ლიტერატურისა და სა- 
ერთოდ კულტურის საკეთილდღეოდ. გამიჭირდება არა 

იმიტომ, რომ არა მაქვს ხელთ საკმაო მასალა ან სურვი- 
ლი საკადრისად შევამკო ჩვენი სახელოვანი იუბილარი. 

ეს სიძნელე განპირობებულია იმით, რომ თითქმის საუკუ– 

ნის მეოთხედი მიხდებოდა უმჭიდროვესი თანამშრომლობა 

ირაკლი აბაშიძესთან და ამ ხნის მანძილზე ყოველთვის 

ვიყავი აბაშიძისეული მომხიბელელობის ურღვევი მარწუხების ტყეე, 

მაშინაც კი, როცა მიხდებოდა მასთან დავა. 
მე ვიყავი ირაკლი აბაშიძის გვერდით ლიტერატურული პოლი- 

ტიკის უმნიშვნელოვანესი საკითხების განსილვისას, ქართული ერო- 
ვნული კულტურის დიდი დღესასწაულების მომზადებასა და ჩატარე- 

ბისას (დაუვიწყარი იუბილეები რუსთაველის, ბარათაშვილის, თბი- 
ლისის სახელმწიფო უნივერსიტეტის), სსვადასხვა პარტიულ და 
საბჭოთა ფორუმებზე, მაღალი უცხოელი სტუმრების მიღებაზე, სა- 

ზღვარგარეთულ მგზავრობებში, ნადირობაზე. და ყოველთვის მიკეირ-, 
და, უფრო ზუსტად რომ ვსთქვათ, მაღფრთოვანებდა, როგორი ში- 
ნაგანი ღრმა ტაქტით, შესაშური ლირსეული სისადავით, ერთდროუ- 
ლად ბრძნულად და მსუბუქად (ამ სიტყეის კარგი გაგებით) უძღვე- 
ბოდა ირაკლი აბაშიძე თავის მრავალრიცხოვან და რთულ მოვალეო- 
ბებს, ყველაფერს იმას, რაც დაკავშირებული იყო მის განსაკუთრე- 
ბულ შემოქმედებითსა და საზოგადოებრივ მდგომარეობასთან. 

ჩემის აზრით, ამ აბაშიძისეული ფენომენის საიდუმლო იგილეეა, 

რაც მისი შემოქმედების ახსნის გასაღები – ჭეშმარიტი ხალხურო- 
ბისა და დახვეწილი ინტელიგენტობის ორგანული დუღიაბი. 

ირაკლი აბაშიძე ხალხურია არა მხოლოდ და არა იმღენად 

ფოლკლორული თვალსაზრისით, არამედ ამ ცნების უნივერსალური, 
განმაზოგადებელი გაგებიი!. 

ხალხი ერთდროულად მრავალსახოვანი და ერთიანია თავისი გა- 
მოვლინებით. ლიტერატურა და ხელოვნება იცნობს ბევრ შემოქმედს, 
რომლის სახელი ცნობილია მთელი მსოფლიოსათეის, მაგრამ ყველას 

როდი ხვდა წილად გამოხატოს შემოქმედებაში და პიროვნებითაც 
თავისი ხალხის საუკეთესო თვისებები, შექმნას ის სიმღერა, რი სპელ– 

საც ხალხი ,თავისეულად . აღიარებს, ირაკლი, აბაშიძეს წილად ხვდა 

სწორედ „ასეთი სიმღერის თქმა. 
სიცოცხლის მძიმე წუთებში ყოველთვის იგონებ ყველაზე უფრო 

ფაქიზსა და სანუკვარს, დიდი სამამულო ომის ფრონტზე გმირულად 
დაცემულმა შესანიშნავმა ქართველმა პოეტმა. ოცდაერთი წლის გი- 
ორგი ნაფეტვარიძემ სანგარში, ქვემეხების გამაყრუებელ კანონადის 

დროს გაიხსენა ირაკლი აბაშიძის სტრიქონები:. 

„მე გამო2ელ პირველ.თოვლში განთიადზე 
„და ვეძებდი შენს პატარა ნაფეხურებს..." 

გფიქრობ, ვიდრე საქართველოში ერთი შეყვარებული მაინც ღდარ- 

ჩება, ამ სტრიქონებს “დავიწყება არ- უწერიათ. და „რა იცოდა მტრის 
ტყვიით განგმირულმა. ჭაბუკმა პოეტმა, რომ სულ რამოდენიმე ღღის 

შემდეგ ირაკლი აბაშიძე შექმნის ·თავის უკვდავ „კაპიტან ბუხაიძეს“. 
ორიოდე წლის.წინათ ქართველი მეცნიერების ჯგუფის შემადგენლო- 

ბაში ირაკლი აბაშიძემ და მე ვიმოგზაურეთ გერმანიის ფედერაციულ 
რესპუბლიკაში, მოვინახულეთ ერთ-ერთი ყოფილი საკონცენტრაციო 
ბანაკი და ყვავილებით შევამკეთ ფაშიზმის მსხვერპლთა მემორიალი. 
როცა ავტობუსში ჩავსხედით და ადგილიდან დაგიძარით, ირაკლი 
აბაშეძემ გამოართვა გიდს მიკროფონი და აღელვებული, მოცახცახე 
ხმით წაიკითხა თავისი შედევრი. მე მრავალჯერ მომისმენია, თუ რო- 
გორ კითხულობს პატივცემული ირაკლი თავის ლექსებს, მომწონს 
მასი კითხვის მანერა, მისი ოდხავ ყრუ, მაგრამ ინტონაციებით მდი- 

დარა ხმა. მაგრამ ამჯერად მისი წაკითხვა სულ სხვა იყო. მრისხა– 
ნება, სიამაყე სევდა, სიხარული, ყველაფერი ეს ერთ პოეტურ 
ამოსუნთქვაში იყო შედუღაბებული. 

„მალიან მომინდა ამ ლექსის წაკითხვა სწორედ აქ, ამ მხარეში“ 

–თქვა ირაკლიმ მცირე პაუზის შემდეგ, როცა ლექსის კითხვა დაამ- 

თავრა. 

მ ირაკლი აბაშიძე დიდოსტატია მონუმენტური პოეტური სიურ- 
პრიზებისა. მისი ლექსების რკალი რუსთაველის შესახებ უდიდესი 
მოვლენაა მთელს თანამედროვე ლიტერატურაში. ვინც კარგად იც- 
ნობს ირაკლი აბაშიძის წერის მანერას, მის პოეტურ აზროვნებას, 
მათთვის რალა თქმა უნდა მოულოდნელი იყო ,,პალესტინა, პალეს- 
ტინა! თავისთავად უთამამესი იდეა წარმართოს პოეტური მონოლო- 

გი თვით რუსთაველის სახელით. 
პირადად მე ვფიქრობ, რომ ლექსთა ეს ციკლი (მისი ღრმა და 

ყოველმხრივი ანალიზი მომავლის საქმეა), მთლიანად მიძღვნილია 

თანამედროვეობისადმი, დღევანდელობის უმწვავეს საკითხებს ეხება. 
იგი ეძღვნება ადამიანის რწმენის და ღირსების პრობლემებს, ამტკი–- 

ცებს მაღალ, კეთილშობილურ იდეალებს, უარყოფს ეროვნულ ნი- 
ჰილიზმს, ქადაგებს მშობლიური კულტურის უკვდავებას. 

ეს ახალი პოეტური რკალი ირაკლი აბაშიძისა უნიკალურია ში- 

ნაარსითაც და ფორმითაც. იგი წარმოადგენს ლირიკისა და ფილოსო–- 
ფიის ორგანიულ დუღაბს, პოეტური აღმაფრენისა და ლრმა აზროვ- 
ნების კავშირს. და ყველაფერი ეს გამოკვეთილია დიდოსტატის საჭ 

რეთელით, დიდოსტატისა, რომელმაც შეძენილ სიბრძნეს შენარჩუ–- 

ნებული ახალგაზრდული შემართება შეაუღლა. სხვათა შორის, ბა–- 
ტონმა ირაკლიმ თავისი ,პალესტინით“ ჩვენ, ისტორიკოსებს, კარგი 
მაგალითი მოგვცა იმ მიმართულებით, თუ როგორ შეიძლება უნარი- 

ანად გამოიყენო ისტორიული მასალა თანამედროვეობის პრობლემე- 
ბის გადასაყრელად. 

და უკანასკნელი, რაც მინდა ვთქვა, შეეხება ირაკლი აბაშიძის 

იუმორს, რომლის გარეშე შეუძლებელია გქონდეს სრული წარმოდგე– 
ნა ამ არაჩვეულებრივ ადამიანზე. 

მისი იუმორი არაერთგვაროვანია, იგი, თუ შეიძლება ასე ითქვას, 

დიფერენცირებულია. მეგობართა წრეში ეს იუმორი რბილია, კეთილი, 
თითქმის ალერსიანი. მაგრამ პოეტმა დაუსადგურა სატირული, გამა–- 
ნადგურებელი იუმორის „ღმერთსაც“ და როცა ეს „ღმერთი“ ილვი- 
ძებს, მაშინ მეტად მძიმე მდგომარეობაში აღმოჩნდება ის, ვის წინა–- 
აღმდეგაც მიმართულია ჩვენი იუბილარის ზუსტი-გროტესკული შე- 
ფასებები. 

დაბოლოს მინდა ვუსურვო ირაკლი აბაშიძეს... მაგრამ რა უნდა 
ვუსურვო მას? ამის ჩამოყალიბება ერთობ ძნელია, მან გააკეთა მთა– 
ვარი და მიილო მთავარი – საერთო სახალხო აღიარება და სიყვარუ– 
ლი. იცოცხლოს დიდხანს თავისი ხალხის საკეთილდღეოდ, იმ ხალ– 

ხისა, რომლის სული ასე ღრმად და ლამაზად გამოხატა თავის უკვ- 
დავ შემოქმედებაში. 

როინ მეტრეველი 

ილევაილ 

რა იქნებოდა ცივილიზაციის, კულტურის ისტორია, რომ ეს.ისტორია- 
უსასრულოდ სწორ, ზომიერად გაშლილ ტრამალს ჰგავ- 
დეს და ამ სწორი უსასრულობის ზედაპირზე აქა-იქ ცად. 

აზიდულნი, ცაში ავარდნილნი არ იყვნენ მწვერვალები... 
ჭეშმარიტი სიტყვებია და თამამად შეიძლება მის ავტორ–- 

საც მიუდგეს. დიახ, ეს სიტყვები უპრიანია ირაკლი აბა- 
შიძის მიმართ, რომელიც უკანასკნელი ორმოცდაათწლე- 

ულის მანძილზე მედგრად დგას ქართული პოეზიის დიდ 
სამსახურში და უკანასკნელი ორმოცწლეულის მთელ სიგ- 
რძეზე უღალატოდ ემსახურება ჩვენს საზოგადოებრივ 

ცხოვრებას. ბოლო ორმოცი-ორმოცდაათი წლის მანძილ– 

ზე არ ყოფილა ცოტად თუ ბევრად მნიშვნელოვანი მოევ– 
ლენა ქვეყნის საზოგადოებრივ ცხოვრებაში, ირაკლი აბა-: 

შიძეს რომ თავისი დიდი სიტყვა არ ეთქვას. ჯერ კიდევ 

1934 წელს მწერალთა სრულიად საკავშირო პირველი 
ყრილობის მონაწილე ოცდახუთიოდე წლის პოეტი წერს 
ლექსს „რუსთველის სახე კავშირთა სახლის სვეტებიან 

დარბაზში“. ეს არ არის უბრალო შთაბეჭდილებით დაწე– 

რილი ლექსი. ეს ჩვენი ხალხის ცხოვრებაში კულტურულ- 

ფასეულობათა ახლებურად, მართებულად დანახვით აღ- 
ფრთოვანებული პოეტის ამაყი სიტყვაა. ამაყი თავისი დი-. 
დი წინაპრის გამოჩენით ესოდენ დიდ ყრილობაზე; წინა–- 

პრისა, რომელმაც კავშირთა სახლის „ტრიბუნასთან დაიკავა დარ- 

ბაზის სვეტი“. ეს შვიდასი წლის შემდეგ რუსთველის ხელახალი 
ამოძახება იყო, ხელახალი დიდი აღიარება იყო. 

ორმოციანი წლები ახალი ძვრებით ალღნიშნა ჩეენი საუკუნის 
მსოფლიომ. ამ პერიოდში ყველაზე მრისხანე და საშინელი დიდი სა–- 
მამულო ომი იყო. ირაკლი აბაშიძე ფრონტის წინა ხასზეა ყოველ–- 
თვის და თავისი ბრწყინვალე ლექსებით აღაფრთოვანებს მებრძო- 
ლებს: 

„ქართ ბო. აფოთ მტერი», 

უა გორც წინათ სჭრეს მასი ესი, 

ორმოცდაათიან წლებში საბჭოთა ქვეყნის ალორძინებას უმლერა 

პოეტმა. იგი აღფრთოვანებით შეხვდა მრავალი წლის მანძილზე მიჩ- 
ქმალული მიხეილ ჯავახიშვილის, პაოლო იაშვილისა და ტიციან ტა- 
ბიძის დიდი სახელების კვლავ გამოჩენას (იგი ხომ თითონაც თავგა–- 

მოდებით იბრძოდა ამისთვის). 
სამოციანი წლები, თუ კი საერთოდ შეიძლება შეადარო სხვადა- 

სხვა პერიოდები, ყველაზე ნაყოფიერი და მნიშენელოვანია ირაკლი 
აბაშიძის, როგორც შემოქმედისა და მოღვაწის ცხოვრებაში. ესაა პე– 
რიოდი იერუსალიმის სამეცნიერო ექსპედიციისა, რომლის თაოსანი 
და მონაწილე თვითონ ირაკლი აბაშიძე იყო და რომელმაც ბევრი 

საინტერესო ფაქტი მოგეცა; მოგვცა შოთა რუსთველის სურათიც; ესაა 

პერიოდი რუსთველის რვაასწლოვანი იუბილისა, ჩვენმა რესპუბლი–- 

კამ რომ გადაიხადა მთელი მსოფლიოს მასშტაბით, იუბილისა, რომ- 

ლის ერთ-ერთი ჭეშმარიტი შემოქმედი, მისი მალალ დონეზე ჩატა- 
რების ორგანიზატორი ირაკლი აბაშიძე იყო. 

სამოცდაათიანი წლები პოეტის ცხოვრებაში ახალი შემოქმედე– 

ბითი ძვრებითა და მძიებებით აღინიშნა (ასეა! რაგინდ ტრაფარეტუ- 
ლი არ იყოს ეს სიტყეები). იგი კვლავ ძველებური სიყვარულით, ვაჟ– 

კაცური შემართებით, გაზრდილი ჭაბუკური ენერგიით უმღერის ყო- 

ველივეს ახალს და მნიშვნელოვანს, აყვავებულ კოლხეთსა და დიდ 
აღმშენებლობებს: 

„ყეელა სიახლეს. ყველა სიყრმეს, 
ყველა სანატრელს 

მე კელავ შევხარი, 
კვლავ ედარაჯობ, 

კულავ არ ვღალატობ, 
მხოლოდ უმაღლესს, 

მხოლოდ უღრმესს 
და ულამაზესს, 

ეპსახურებ კვლავაც 

უღალატოდ 
უშეღავათოდ“. 

სწორედ ამ სამოცდაათიან წლებში აღსრულდა ქართველი ხალ– 
ხის ძველთაძველი ოცნება ერის საგანძურის – ეროვნული უნივერ– 
სალური ენციკლოპედიის გამოცემისა გასული საუკუნის 60-იან 
წლებში დიდი ილია ამაოდ იღვწოდა ენციკლოპედიის შექმნისათვის. 
ეს ოცნება აუსრულებელი დარჩათ ჩვენი საუკუნის პირველი 
ორმოცდაათწლეულის ქართველ მოღვაწეებსაც (დიდი იყო ამ საქ- 
მისადმი ზრუნვა ივანე ჯავახიშვილისა და სხვათა) პარტიისა და 
მთავრობის განუხრელმა ზრუნვამ, ქართული მეცნიერების მაღალმა 
დონემ ჩვენს დღეებში გახადა შესაძლებელი ქართული საბჭოთა ენ- 
ციკლოპედიის გამოცემა, ენციკლოპედიისა რომლის მეთავე, მისი 
მთავარი რედაქტორი ირაკლი აბაშიძეა. ალბათ ქართული უნივერ- 
სიტეტის დაარსების შემდეგ ყველაზე დიდი და მნიშვნელოვანი საქმე 

სწორედ ეროვნული უნივერსალური ენციკლოპედიის შექმნაა. იგი 
მაჩვენებელია ჩვენი მეცნიერების დიდი სიმწიფისა, ჩვენი მეცნიერე– 
ბათა აკადემიისა და მისი სისტემის ინსტიტუტ-ლაბორატორიათა 
მალალგანვითარებულობისა. დიახ, ეს ასეა, და დღეს სწორედ ამ ერო– 
ვნული საგანძურის შექმნაში დამაშვრალს ვხედავთ პოეტსა და მო–- 
ღვაწეს, აკადემიკოს ირაკლი აბაშიძეს. 

ირაკლი აბაშიძე დიდი თაყვანისმცემელია ჩვენი ხალხის წარსუ- 
ლისა, მისი დიდი წინაპრებისა, გარდასულ დიდებათა შემორჩენილი 
ძეგლებისა, ერთი სიტყვით, მოთაყვანეა ჩვენი ისტორიისა. მაგრამ იგი 
უპირველეს ყოვლისა დღევანდელობით ცხოვრობს, დღევანდელობით 
სუნთქავს, ფიქრობს ხვალინდელ დღეზე, უფრო ნათელ და უფრო 
ლამაზ მომავალზე. იგი ჭაბუკია თავისი ბუნებით (მეგობრებიც ხომ 
ახალგაზრდები ჰყავს ძირითადად), ჭაბუკია თავისი შემოქმედებით, 
შემოქმედებით, რომელსაც რწმენის დიდი სული უდგას, ქეეყნის სამ- 
სახურის დიდი დაღი აზის. უფრო მეტს პოეტი და მოღვაწე მომავალ- 
ში გვპირდება, უფრო დიდსა და ნათელს მის შემოქმედებაში მომავა–- 

ლი ჰქვია: 

„მეხო, შენი ჭექა, რისხვა 
მეხობა, 

არ ღამთანხმდე, ოდეს გითხრა: 
–- მეყოფა4. 

»გეყოფას“ თქმამდე ჯერ კიდევ ძალზე ბევრია. ეს ბევრი კი 
სიკეთეა, სიყვარულია, სიხარულია, სიბრძნეა, შემართება და ვაჟკა- 
ცობაა, დაწურული სტრიქონია, დიდი ლელვაა, დიღი გამარჯვებაა. 
მისი ცხოვრების გზაც ხომ სირთულეებთან ერთად გამარჯვებებითაა 
აღსავსე. 

მაშ დიდი სიყვარული ვუთხრათ ქედის მოხრით მადლიერმა თა- 
ნამემამულეებმა პოეტსა და მოღვაწეს, მეგობარსა და ერისკაცს, სა-- 
მოცდაათი წლის ირაკლი აბაშიძეს. ვუთხრათ ძველი ქართული ლა- 
მაზი და კეთილი სიტყვა – ძლევაი. 

ანდრია აგვაქიძე 

ერის სახელოვანი მეისტორიე 

ქართველმა ხალხმა თავის სახელოვან მეისტორიეთა შორის საუკუ- 

ნოდ საპატიო ადგილი არაერთ მწერალს მიუჩინა. ირაკ- 
ლი აბაშიძემ ეს სასიქადულო პატივი მისთვის ასე დამა- 

ხასიათებელ ქართული პოეტური მადლის ზენიტთან მიახ- 
ლოვების ჟამს მოიპოვა და ამითაც გამოირჩა იგი სახე- 

ლოვან მამულაშვილთა გუნდში. 
ერისკაცობის ასეთი დიდება მხოლოდ რჩეულთაგან რჩე- 
ულთ ღირსებიათ, თანაც, მხოლოდ მამულისა და მამუ- 
ლიშვილობის წინაშე საგანგებო სამსახურის გამო და 

რარიგ საამაყოა, რომ ბატონი ირაკლი ზედმიწევნით აკ- 
მაყოფილებს თავისი ხალხის ასე მაღალ მოთხოვნას: მი- 
სი შემოქმედება ასახავს ქართველი კაცის ცხოვრებას; 

ცხოვრებას ჩვენი დროის დიდი პოეტის თანამედროვისა, 
ათასწლოვანი სიბრძნითმოსილი ქართველი კაცის მად- 

ლიანი მარჯვენა რომ აწრთობდა; ცხოვრებას შრომითი 
დიდების შარავანდედით მოსილი ქართველისა, რომელიც 
გულმოდგინედ ჭედს თავისი ქვეყნის სახელოვან სოცია- 

ლისტურ აწმყოს და ხალიბურ რკინისებრ სალ საძირ- 
კველს უყრის მომავალს; ცხოვრებას ქართველი რაინდე- 
ბისა, ქვეყნის დიდებისათვის რომ ეცემოდნენ უთანასწო- 

რო ბრძოლაში და მაინც მზად იყვნენ წამოეწიათ თაგიან- 
თი დევგმირული მხრები, რათა ხელმეორედ შეეწირათ 
სიცოცხლე მამულისათვის, ცხოვრებას ერის იმედისა და 

მომავლის, დიდ წინაპართა ღირსეული ცვლისა და მემკვიდრეებისა; 
ცხოვრებას ქართველი ხალხის, საქართველოსა და მარად ჭაბუკი თბი–- 
ლისისა, რომელიც თუ რას გადაურჩა, ყველაზე უკეთ ბატონმა ირაკ- 
ლიმ უწყის. 

მე, შემთხვევით როდი ვახსენებდი ხშირად „ცხოვრებას“. ამ სი– 
ტყვით, მხოლოდ ამით, გამოითქმოდა ქართულად ის, რასაც ახლა 
„ისტორია“ ეთქმის. რაკი ეს ასეა, ბატონმა ირაკლიმ, ქართველი 
ხალხის ცხოვრების უბადლო მესაიდუმლემ, ერის სახელოვან მე- 
ისტორიედ აღიარებაც ჰპოვოს მადლია ქართული. 

ბატონო ირაკლი! აქ ითქვა, კარგად ითქვა, დიდი სიმართლე: – 
მარადიული, ხელთუქმნელი ძეგლი დაუდგაო ირაკლი აბაშიძემ ჩვენს 
დედაენას და სხვა რომ არაფერი, მხოლოდ ეს იკმარებდაო თქვენი 
სახელის უკვდავსაყოფად ეს დიდი სიმართლე სწამს ქართველ 
ხალხს, მაგრამ მან კიდევ ბევრი სხვა სიკეთე იცის თქვენი. რომელი 
ერთი უნდა შეგახსენოთ დღეს – ქართული ენციკლოპედია – სარკე 
ერის სახელოვანი ისტორიისა, მისი მრავალმხრივ უნიკალური ქარ- 

თული კულტურისა, ახალი ქართლის ცხოვრებისა, თუ რუსთაველის 
ნაკვალევი ან თქვენი საყვარელი ქართული არქეოლოგია , რომლის 

განვითარება ასე ახლოს არის თქვენ გულთან და ყოველთვის სარ- 
გებლობს თქვენი მხარდაჭერით, მამულიშვილური მზრუნველობით. 

სხვა დიდებასთან ერთად საისტორიო საზოგადოებამ დღეს თქვენ 
ერთხმად აგირჩიათ თავის საპატიო წევრად, თანაც, უაღრესად სათ- 
ქვენო გარემოცვაში–ძველი ქართული დედაბოძების, სვანური კოშკე– 
ბის, აფხაზურ, აჭარულ, გურულ, მეგრულ, იმერულ, კახურ, სამცხე- 
ჯავახურ ხუროთმოძღვრულ ძეგლთა თავყრილობაზე – აქ, – „მცი- 
რე საქართველოს“ მიწაწყალზე. 

საქართველოს საისტორიო საზოგადოებას თავის საპატიო წევრ- 
თა შორის – მშობლიური ენის უბადლო მსახურთა – აკაკი შანიძისა 
და არნოლდ ჩიქობავასთან ერთად, ამიერიდან ეყოლება დიდი ქართ- 
ველი პოეტი, ერის სახელოვანი მეისტორიე ირაკლი აბაშიძე. 

ნება მომეცით საქართველოს საისტორიო საზოგადოების სახე- 
ლით გულითადად მივულოცო ბატონ ირაკლი აბაშიძეს ეს, კიდევ ერ– 
თი აღიარება ნიჭისა, ერის სამსახურისა და საერთო სახალხო სიყვა–- 

რულისა. ამასთანავე, მადლობა მოვახსენო ბატონ ირაკლის იმისათ- 
ვის, რომ მობრძანდა ჩვენს საზეიმო თავყრილობაზე და ამ ისტორი- 
ული აქტის მონაწილეთა სახელი შეგვმატა. 

საქართველოს საისტორიო საზოგადოების გადაწყვეტილებით 
პოეტი აკადემიკოსი ირაკლი ბესარიონის ძე აბაშიძე ცხადდება სა- 
ქართველოს საისტორიო საზოგადოების საპატიო წევრად.

